
അയ്യന്‍ മൊബൈല്‍ ആപ്പ്

ചോദ്യം ഉത്തരം

(വനം-വന്യജീവി വകുപ്പ് മന്ത്രി)

(എ) ശബരിമല തീര്‍ത്ഥാടനത്തിന് എത്തുന്നവര്‍ക്കായി
തയ്യാറാക്കിയിട്ടുളള അയ്യന്‍ മൊബൈല്‍ ആപ്പ് വഴി
ഏതെല്ലാം സേവനങ്ങളാണ് നല്‍കുന്നതെന്ന്
വ്യക്തമാക്കാമോ?

(എ) "അയ്യന്‍ ആപ്പ്‌" എന്നത്‌ കേരള വനം വകുപ്പ്‌
ആവിഷ്കരിച്ച ഒരു ആന്‍ഡ്രോയ്ഡ്‌ ബേസ്ഡ്‌
മൊബൈല്‍ അപ്ലിക്കേഷന്‍ ആണ്‌. പെരിയാര്‍

ടൈഗര്‍ റിസര്‍വിനകത്ത്‌ സ്ഥിതി ചെയ്യുന്ന കാനന
ക്ഷേത്രമായ ശബരിമല അയ്യപ്പ ക്ഷേത്രത്തില്‍

ദര്‍ശനം നടത്താനെത്തുന്ന ഭക്തരുടെ തീര്‍ഥയാത്ര
സുഗമവും സുരക്ഷിതവു മാക്കുക എന്നതാണ്‌ ഈ
ആപ്പിന്റെ ഉദ്ദേശ്യം.

ഓണ്‍ലൈനിലും ഓഫ്‌ലൈനിലും പ്രവര്‍ത്തിക്കുന്ന ഈ
ആപ്പ്‌ 'Ayyan' എന്ന പേരില്‍ ഗൂഗിള്‍ പ്ലേസ്റ്റോറില്‍
നിന്നും ഡൗണ്‍ലോഡ്‌ ചെയ്യാവുന്നതാണ്‌.
കാനനപാതകളില്‍സ്ഥാപിച്ചിട്ടുള്ള QR കോഡ്‌ സ്കാന്‍
ചെയ്തും ആപ്പിലേക്ക്‌ പ്രവേശിക്കാവുന്ന താണ്‌. ഹോം
പേജില്‍ മൊബൈല്‍ നമ്പര്‍ ടൈപ്പ്‌ ചെയ്തു

കൊടുത്താല്‍ തൊട്ടു താഴെയായി ഇംഗ്ലീഷ്‌, മലയാളം,
തമിഴ്‌, തെലുങ്ക്‌, കന്നഡ, ഹിന്ദി എന്നീ ആറ്‌
ഭാഷകളില്‍ നിന്ന്‌ ആവശ്യമുള്ള ഭാഷ സെലക്ട്‌ ചെയ്തു
'continue' ബട്ടണ്‍ പ്രെസ്സ്‌ ചെയ്താല്‍ ആപ്പിലേക്കു

പ്രവേശനം ലഭിക്കും.

ശബരിമല ക്ഷേത്രത്തേക്കുറിച്ചും, പെരിയാര്‍

കടുവസങ്കേതത്തേ ക്കുറിച്ചുമുള്ള പൊതുവായ

വിവരങ്ങള്‍, ശബരിമലയിലേക്കെ ത്തുന്നതിനായുള്ള
നാല്‌ കാനന പാതകളായ പമ്പ-സന്നിധാനം (2
പാതകള്‍), എരുമേലി-അഴുതക്കടവ്‌-പമ്പ, സത്രം-
പുല്ലമേട്‌- സന്നിധാനം (രണ്ട് പാതകള്‍) എന്നിവയുടെ
ഗൂഗിള്‍ ട്രാക്കും യൂസറിന്റെ ലൈവ്‌ ലൊക്കേഷനും,
ഓരോ റൂട്ടിലും ലഭ്യമാകുന്ന സേവനങ്ങളായ ഭക്ഷണം,
കുടിവെള്ളം, വിരി സൗകര്യം, വൈദ്യസഹായം

എന്നിവയുടെ ലൊക്കേഷന്‍, ഓരോ ദിവസവുമുള്ള
ക്ഷേത്ര പൂജാസമയം കലണ്ടര്‍ രൂപത്തില്‍, ഫോറസ്റ്റ്‌,
പോലീസ്‌, എക്സ്‌, തുടങ്ങി വിവിധ ഡിപ്പാര്‍ട്ട്മെന്റുകളുടെ
എമര്‍ജന്‍സി നമ്പറുകള്‍, വനത്തിനുള്ളില്‍ സ്ഥിതി

1 of 2



ചെയ്യുന്ന ക്ഷേത്രമായതി നാല്‍ ചെയ്യേണ്ടതും,
ചെയ്യരുതാ ത്തതുമായ കാര്യങ്ങള്‍, ഓരോ

പാതയിലേക്കുമുള്ള പ്രവേശന സമയം,
ശബരിമലയുമായി ബന്ധപ്പെട്ട വാര്‍ത്തകളും,
തല്‍സമയവിവരങ്ങളും മുതലായ സേവനങ്ങള്‍ ഈ
ആപ്പ്‌ വഴി തീര്‍ത്ഥാടകര്‍ക്ക്‌ ലഭിക്കുന്നു.

ഭാഷ മാറ്റണമെന്നുണ്ടെങ്കില്‍ “signout" ചെയ്തതിന്‌
ശേഷം വീണ്ടും രജിസ്റ്റര്‍ ചെയ്ത്‌ ഭാഷ സെലക്ട്‌
ചെയ്താല്‍ മതിയാകും. കാനന പാതകളായ എരുമേലി-
അഴുതക്കടവ്‌-പമ്പ, സത്രം-പുല്ലമേട്‌- സന്നിധാനം,
എന്നീ പാതകളില്‍ 'സ്റ്റാര്‍ട്ട്‌-വാക്‌' പ്രസ്സ്‌ ചെയ്തു
പ്രവേശന കവാടത്തിലുള്ള QR കോഡ്‌ സ്കാന്‍ ചെയ്തു
യാത്ര തുടങ്ങാം. പൂര്‍ണമായി വനത്തില്‍ കൂടി കടന്നു
പോകുന്നതിനാല്‍ ഓരോ താവള ത്തിനും ഇടയില്‍
സഞ്ചരിക്കുന്ന ഭക്തന്മാരുടെ കണക്കറിയുന്നതിന്‌ ഇത്‌
സഹായിക്കുന്നു. തീര്‍ത്ഥാടകര്‍ക്ക്‌ ഓരോ പാതയിലും
അലര്‍ട്ട്‌ മെസ്സേജ്‌ കൊടുക്കുവാന്‍ ഈ ആപ്പ്‌ വഴി
സാധിക്കുന്നു.

സെക്ഷൻ ഓഫീസർ

